
Mál og sál

Aðeins um Jörgen ...

Tilvitnun í Jörgen 2013: „Chomsky og
hugfræðibyltingin“, bls. 71:

• Í bók Chomskys Language and Mind, sem kom út fyrst árið
1968, staðhæfði hann beinlínis að rétt væri að líta á málvísindi
sem einn anga hugrænnar sálfræði – „the particular branch of 
cognitive psychology known as linguistics“ (Chomsky 1968:1)

Chomsky og sálmálfræði/málsálfræði
Spurningar sem Chomsky og sporgöngumenn hans fóru að velta 
fyrir sér, einkum eftir útkomu Aspects of the Theory of Syntax
(Chomsky 1965):

• Hvað felst í því að kunna tungumál?
• Hvernig verður málkunnáttan til?
• Hvernig getur málkunnáttan breyst?
• Hvernig getum við nýtt okkur þekkingu á eðli 

málkunnáttunnar til að átta okkur á málnotkun, 
málbreytingum o.s.frv?

„Brautryðjandinn“ Jean Berko (Gleason)
Tilgátan í grein hennar (1958, árið áður en Chomsky birti frægan 
ritdóm um bók Skinners Verbal Behavior) „The child’s learning of 
English morphology“:

• Börn á máltökuskeiði læra ekki bara beygingar þeirra orða 
sem þau heyra í kringum sig heldur tileinka þau sér 
ómeðvitað þær reglur sem gilda um beygingar í viðkomandi 
máli og beita þeim á ný orð eða orð sem þau eru að heyra 
(sjá) í fyrsta skipti. Sama á við um regluleg fyrirbæri í 
orðmyndun. 

Það sem Berko gerði

Prófaði 19 forskólabörn (4–5 ára gömul), 61 barn í fyrsta bekk 
barnaskóla (5 og hálfs til 6 ára) og 12 fullorðna til samanburðar: 

Beygingar, til dæmis:
• fleirtala nafnorða (sbr. dog – dogs)
• 3. pers. eintölu sagna (dodge – dodges)
• þátíð sagna (sbr. tow – towed)

Orðmyndun, til dæmis:
• smækkunarending nafnorða (sbr. pig – piglet)
• myndun samsetts nafnorðs (sbr. dog + house > doghouse)

Notaði mest tilbúin orð (bullorð, nonsense words) til þess að skoða hvort
börnin hefðu ekki bara lært tilteknar beygingarmyndir utan að heldur náð
valdi á þeim almennu reglum sem um er að ræða. 

Prófið og frægasta persónan
Fleirtöluhlutinn er þekktastur og frægasta persónan er þessi:

Regluleg myndun fleirtölu í ensku er einföld: Bæta /s/ við og það 
verður:
• [-əz] ef stofninn endar á s-hljóði (e. sibilant), sbr. glass ‒ glasses, watch – watches

• [-s] ef stofninn endar á öðru órödduðu hljóði, sbr. hop ‒ hops, hit ‒ hits

• [-z] ef stofninn endar á rödduðu hljóði, sérhljóð þar með talin, sbr. bid ‒ bids, zoo ‒ 
zoos

Niðurstaða Berko um fleirtöluna

• Börnin voru byrjuð að ná tökum á almennu reglunum um 
fleirtölu nafnorða í ensku, einkum þau eldri (rauðar súlur).

• Þetta taldi Berko (seinna) vera stuðning við hugmynd 
Chomskys um að börn fæddust með sérstakan máltökubúnað
(e. language acquisition device, LAD, sbr. Chomsky 1965 og 
síðar). 

Hvað um fleirtölu íslenskra nafnorða?

• Miklu flóknari en í ensku. Fer m.a. eftir kyni og 
beygingarflokki nafnorðsins (veik/sterk beyging):

• Fleirtala „reglulegra“ sterkra karlkyns- og kvenkynsorða er 
ekki alltaf algjörlega fyrirsegjanleg en fleirtala sterkra 
hvorugkynsorða er það:
➢ kk. hundur – hundar, fundur – fundir

➢ kvk. nál – nálar, sól – sólir

➢ hk. rúm – rúm, glas – glös

• Fleirtala veikra nafnorða er (næstum algjörlega) 
fyrirsegjanleg út frá kyni nafnorðsins:
➢ koddi– koddar (ath. þó þjóðaheiti: Dani – Danir)

➢ sápa – sápur, tala – tölur

➢ auga – augu

Hvenær og hvernig ná íslensk börn tökum 
á fleirtölu nafnorða?

• Fleirtölupróf Höskuldar og Sigríðar 1979 og síðar (síðast 
endurskoðað 2013):
➢ samið í stíl við wug-próf Jean Berko
➢upphaflega prófað í talmeinafræði og í kennslu við Háskóla 

Íslands (sbr. grein í Mími 1980 (Áslaug Marinósdóttir og 
Guðrún Sigurðardóttir) og BA-ritgerð 1983 (Áslaug 
Marinósdóttir))

➢ síðar notað í umfangsmikilli rannsókn á íslensku barnamáli 
1986 (Indriði Gíslason, Sigurður Konráðsson og Benedikt 
Jóhannesson) sem náði til 200 fjögurra ára barna og 200 
sex ára barna

➢prófar fleirtölu þekktra algengra nafnorða og tilbúinna 
nafnorða sem ættu að fá reglulega fleirtölu samkvæmt 
þeim reglum Íslendingar tileinka sér á máltökuskeiði

Fleirtölupróf HÞ og SM
Orðin (í síðustu útgáfu, 2013):

Nokkrar „flækjur“: 
kjóll – kjólar; gaffall, hamar – gafflar, hamrar; fótur – fætur; þetir – þetar
mús – mýs, bók – bækur
blað, tjald, glas – blöð, tjöld, glös
panna – pönnur 

þetir gæti verið þetirar í máli sumra, sbr. læknirar

Dæmi úr prófinu
Framsetningin sótt til Jean Berko:

Orðmyndirnar einn/ein, tveir/tvær ... gefa upplýsingar um kynið og 
þær ættu að nægja þátttakendum 

(Myndina af dörgunni og öðrum óþekktum fyrirbærum í prófinu 
teiknaði Kjartan Arnórsson 1979.)

8. október 2021
Hvað gerist þegar ein darga fjölgar 

sér í Vesturheimi?
11



Nokkrar fleiri myndir til gamans
Hér eru fleiri úr persónugalleríi Kjartans:

(einn) sútur (ein) kraða (eitt) kas

(einn) teill (ein) kíma (eitt) lún

Helstu niðurstöður á Íslandi

Sem sé:
• á þessum aldri (4–6 ára) eru börn að ná tökum á fleirtölu
• veik beyging er auðveldari en sterk (enda reglulegri)
• strax 4 ára hafa íslensk börn þegar náð valdi á sumum 

fleirtölureglum, ekki bara lært fleirtölu einstakra orða
• fullorðnir kunna þessar reglur (30 einstaklingar, meðalaldur 35)

(Niðurstöður um börnin eru frá Indriða o.fl., Iris prófaði fullorðna fólkið)

Vesturíslenskuverkefnið
Verkefnisstyrkur frá Rannsóknasjóði Íslands (2013‒2015) 
(Höskuldur Þráinsson, Birna Arnbjörnsdóttir + Ásta Svavarsdóttir, Daisy Neijmann, 
Kristján Árnason, Matthew Whelpton, Úlfar Bragason + Kristín M. Jóhannsdóttir)

Meðal rannsóknarspurninga voru þessar:
• Hver er staða vesturíslensku við upphaf 21. aldar?
• Að hvaða leyti er íslenskukunnátta Vestur-Íslendinga frábrugðin kunnáttu 

„Heima-Íslendinga“ og hvaða þættir gætu valdið hugsanlegum mun?
• Hvað geta niðurstöðurnar sagt okkur um eðli „erfðarmála“ (e. heritage 

languages) almennt? Hvernig lærast þau og hvernig glatast þau?

• Þrjár efnissöfnunarferðir farnar vestur um haf. Rætt við 125 þátttakendur 
sem töluðu einhverja íslensku og ýmiss konar próf lögð fyrir þá.

• Önnur efnissöfnun (t.d. bréf) og nýting eldra efnis.
• Námskeið við HÍ, málstofur, ráðstefnur, tímaritsgreinar og þverfaglega 

greinasafnið Sigurtunga. (Í Sigurtungu er m.a. yfirlitsgrein eftir Birnu og 
Höskuld um einkenni vesturíslensku.)

Fleirtölukunnátta Vestur-Íslendinga

Fleirtöluprófið var lagt fyrir 15 Vestur-Íslendinga 2013–2014:

Niðurstaða:
• Vestur-Íslendingar „kunna“ fleirtölu þekktra íslenskra 

nafnorða álíka vel og 4–6 ára börn á Íslandi.
• Vestur-Íslendingar virðast ekki hafa góð tök á íslenskum 

fleirtölureglum, jafnvel heldur síðri tök en 4 ára börn á Íslandi.

Ath. að það er ekki þannig að Vestur-Íslendingar séu með eigin fleirtölureglur 
sem þeir beita á óþekkt orð.

Hugsanlegar skýringar

Af hverju stafar munurinn á „skori“ Vestur-Íslendinganna og 
Heima-Íslendinganna? Þrír möguleikar:
• Vesturíslensku þátttakendurnir voru svo gamlir (meðalaldur 

72 ár, aldursbil 30–88). Það gæti haft áhrif á skorið.
• Málhrörnun (e. language attrition) er algeng meðal 

erfðarmálshafa vegna þess að þeir nota erfðarmálið 
tiltölulega lítið. Það er þetta sem hefur haft áhrif á 
fleirtölukunnáttu Vestur-Íslendinganna.

• Ófullkomin máltaka (e. incomplete acquisition) er algeng 
meðal erfðarmálshafa – þeir hafa aldrei náð „fullu valdi“ á 
erfðarmálinu af því að meirihlutamálið var svo 
fyrirferðarmikið frá upphafi. Vesturíslensku þátttakendurnir 
hafa kannski aldrei náð fullum tökum á fleirtölumyndun.

Voru Vestur-Íslendingarnir kannski „of gamlir“?
Iris og Sigríður Magnúsdóttir prófuðu 50 eldri „Heima-
Íslendinga“ til samanburðar (60–90 ára, meðalaldur 77 ár):

• Það er ekki marktækur munur á frammistöðu eldri og yngri Heima-
Íslendinga.

• Skor Vestur-Íslendinganna ætti því að gefa raunverulegar 
vísbendingar um eðli málkunnáttunnar hjá þeim sem 
erfðarmálsnotendum og ætti ekki að tengjast því að þeir voru 
komnir af léttasta skeiði.

Málhrörnun eða ófullkomin máltaka?

• Ef frávikin (þ.e. lítið vald á fleirtölumyndun) stafa af 
málhrörnun er líklegt að mismikil notkun málsins á 
fullorðinsárum geti haft áhrif.

• Ef frávikin stafa af ófullkominni máltöku er líklegt að ólíkar 
aðstæður á máltökuskeiði geti haft áhrif, svo sem mismunandi 
ílag (e. input).

8. október 2021
Hvað gerist þegar ein darga fjölgar 

sér í Vesturheimi?
18



Notkun íslensku og ensku vestra núna

Nokkur breytileiki þótt flestir noti íslensku aðeins „nokkrum 
sinnum í mánuði“.



Íslenskunotkun og tengsl við Ísland

Nokkur breytileiki

Fylgni (raðfylgnistuðull Spearmans) fleirtöluskors við valdar 
bakgrunnsbreytur. Helst tengsl við hlustun á ísl. fréttir.

Íslenska og enska í uppvexti

Talsverður breytileiki.

Íslenska og enska í uppvexti

Tölfræðilega marktæk fylgni við fyrirferð ensku í uppvexti: Því 
fyrr sem enskan varð áberandi, því líklegra að frammistaðan á 
fleirtöluprófinu væri ekki góð.

Nokkur fylgni líka (þó ekki tölfræðilega marktæk) við lestrarnám 
heima áður en skólaganga hófst.

Dregið saman
• Íslensk börn ná ekki góðum tökum á fleirtölu og 

fleirtölureglum fyrr en um það leyti sem þau fara í skóla.

• Vesturíslensku þátttakendurnir kunnu fleirtölu þekktra 
nafnorða allvel, stundum betur en íslensk sex ára börn, en 
höfðu svipuð tök á almennum reglum um fleirtölumyndun og 
íslensk fjögurra ára börn.

• Fleirtöluskor Vestur-Íslendinganna sýnir frekar fylgni við 
ákveðinn breytileika í uppvexti (fyrirferð ensku á 
bernskuheimilinu, lestrarkunnátta á íslensku í bernsku ...) en 
við mismikla íslenskunotkun á fullorðinsárum. Þetta gæti 
fremur bent til áhrifa frá ófullkominnar máltöku en 
málhrörnun.

Viðbætir ef tími vinnst til

Samanburður við Jónu (dulnefni, sbr. rannsókn Sigríðar Mjallar 
Björnsdóttur 2014, 2018):

• Fædd og uppalin vestra. Skrifaði hálfsystur sinni á Íslandi 152 
bréf (80.000+ orð) á rúmlega 70 ára tímabili. Bréfin sýna 
ákveðin merki um málhrörnun, en hún virðist ekki koma fram 
í fleirtölu af þekktum orðum (t.d. hundur, bekkur, kjóll, -vél, 
bók, blað, koddi, fáni, kona, auga ...)

Nánari samanburð við skor yngri og eldri barna á Íslandi má sjá á 
eftirfarandi töflum:

Nánari samanburður á skori hópanna
Tilbúnu orðin reyndust börnum og Vestur-Íslendingum erfiðust, 
einkum þau sem eru með einhvers konar breytileika í stofni. 
Taflan sýnir hlutfall (prósentur) „réttra“ svara:

Skor Vestur-Íslendinganna líkist yfirleitt mest skori yngri 
barnanna.

Nánari samanburður, frh.
Yngri börn og Vestur-Íslendingar eiga líka í erfiðleikum með sum 
þekkt orð með breytileika í stofni (tölurnar tákna prósentur):

Vestur-Íslendingar þekkja þó vel fleirtölu ýmissa algengra nafnorða, 
stundum betur en yngri börnin. Það á einkum við um sum orð sem 
hafa óreglulega fleirtölu (bækur, mýs, fótur) eða sýna regluleg tilbrigði 
í stofni (sagir; hamrar, gafflar; blöð, glös, pönnur, gafflar)

